
SKORPORATIV TUZILMALARDA 

GLOBAL BIZNES ETIKASI VA 
YASHIL BIZNES DRAYVERLARI

Egamberdiyev Shuxrat Satimbayevich
Toshkent davlat iqtisodiyot universiteti Biznes boshqaruvi fakulteti 

yoshlar masalalari va ma’naviy-ma’rifiy ishlar bo‘yicha dekan o‘rinbosari, 
Korporativ boshqaruv kafedrasi dotsenti v.v.b.

Annotatsiуa: Maqolada korporativ tuzilmalarda global biznes etika va yashil biznes drayverlarida personalni boshqarish 
strategiyasini turli sharhlari yoritilgan. Personalni boshqarish strategiyasini asosiy maqsadi o‘rganilgan va shu borada 
personal boshqarishda kadr siyosatida ichki va tashqi madaniyatni rivojlantirish masalasi ko‘rib chiqilgan.

Kalit so‘zlar: korporativ tuzilmalar, global biznes, personalni boshqarish, boshqarish strategiyasi, xodimlarning faol strate-
giyasi, inson resurslarini boshqarish, rag‘batlantirish.
Abstraсt: The article examines various interpretations of human resource management strategy in global business ethics 
and drivers of green business in corporate structures. The main goal of the personnel management strategy has been 
studied and, in connection with this, the issue of developing the internal and external culture of personnel policy in per-
sonnel management has been considered.

Keу words: corporate structures, global business, personnel management, management strategy, active personnel 
strategy, human resource management, motivation.
Аннотация: В статье рассматриваются различные интерпретации стратегии управления человеческими ресур-
сами в глобальной деловой этике и драйверов зеленого бизнеса в корпоративных структурах. Изучена основная 
цель стратегии управления персоналом и в связи с этим рассмотрен вопрос развития внутренней и внешней 
культуры кадровой политики в управлении персоналом.

Ключевые слова: корпоративные структуры, глобальный бизнес, управление персоналом, стратегия управления, 
активная кадровая стратегия, управление человеческими ресурсами, мотивация.

K I R I S H
Ayni vaqtda mamlakatimiz bosib o‘tgan taraqqiyot yo‘lining chuqur tahlili, bugungi kunda jahon bozori 

kon’yunkturasi keskin o‘zgarib, globallashuv sharoitida raqobat tobora kuchayib borayotgani davlatimizni 
yanada barqaror va jadal sur’atlar bilan rivojlantirish uchun mutlaqo yangicha yondashuv hamda tamoyillarni 
ishlab chiqish va ro‘yobga chiqarishni taqozo etmoqda.

Iqtisodiyotda investitsiyalarni keng miqyosda jalb etish ko‘plab sohalar, tarmoqlar va hududlarga yangi tex-
nologiyalar, yuksak malakali mutaxassislar kirib kelishiga xizmat qilishi ma’lum. Chunki investitsiya har qanday 
mamlakatning iqtisodiyotini harakatga keltiruvchi, uning taraqqiyotini ta’minlovchi muhim kapitaldir.

Yuqoridagi fikrlardan kelib chiqqan holda mamlakatimiz hududida faoliyat olib borayotgan biznes subyek-
tlari tomonidan ishlab chiqariliyotgan mahsulotlarni eksport qilish, global darajada jahon standartlari asosida 
faoliyat yuritishlarini xar tomonlama ta’minlash muhim ahamiyat kasb etadi. Bunda biznes subyektlarining jahon 
arenasidagi faoliyatini tashkil etish, xalqaro bitim va shartnomalar bilan tanishish, dunyoda ro‘y berayotgan 
o‘zgarishlar, innovatsiyalar, texnologiyalar, imkoniyatlar va to‘siqlar haqidagi ma’lumotlar doimiy tahlil qilib bori-
lishi muvaffaqiyatli biznes yuritish omili sanaladi.

Global biznesda ishbilarmonlik muhitini tahlil qilishda dunyo ro‘y berayotgan o‘zgarishlarga xar bir biznes 
subyekti iste’molchi nuqtayi nazari bilan qarashni taqozo etadi. Shu sababli, global biznes muhiti fani o‘rganish 
o‘ziga xos dolzarblikni kasb etadi.

Mamlakatimizda amalga oshirilayotgan islohotlarni yanada chuqurlashtirish borasida “... nafaqat iqtisodiy-
otning tayanch tarmoqlarini, balki, eng avvalo, hududlarni kompleks rivojlantirish va mamlakatimiz barcha fuqa-
rolarining hayotiy manfaatlarini ta’minlashga va ularning daromadlarini ko‘paytirishga doir istiqboldagi muhim 
vazifalar turishi kerak” [1]. Bu borada O‘zbekiston Respublikasi Prezidenti Sh.Mirziyoyevning 2017–2021-yil-

larga O‘zbekiston Respublikasini rivojlantirishning harakatlar strategiyasini “Iqtisodiyotni rivojlantirish va liberal-
lashtirishning ustuvor yo‘nalishlari”da - “korporativ boshqaruvning zamonaviy standartlar prinsiplari (ISO:9001) 
va usullarni joriy etish, korxonalarni strategik boshqarishda aksiyadorlarning rolini kuchaytirish” [2] muhim vazi-
falardan hisoblanadi.

M A V Z U G A  O I D  A D A B I Y O T L A R  T A H L I L I
Klassik maktab doirasida boshqaruv nazariyasi rivojlanishiga M. Veber muhim hissa ko‘shgan. U tezlik, 

aniqlik, tartib, muayyanlik, uzluksizlik va bashorat qilish mumkinligini ta’minlash lozim bo‘lgan tashkilot ma’muriy 
tuzilmasi nazariyasini ishlab chiqgan [3].

A.Maslou ta’limotiga ko‘ra esa, “inson iyerarxik joylashtirilgan ehtiyojlarning murakkab tuzilmasiga ega” - 
deb o‘z qarashini isbotlagan [4]. Personalni boshqarish strategiyasi tushunchasi 80-yillarning boshlarida G‘arb 
Yevropa mamlakatlari korxonalarida yuzaga kelgan sharoitlar boshqaruv nazariyasini yanada rivojlantirish 
zaruratini talab qilgan, tashkilotlar xodimlarga yangicha yondashuv paydo bo‘lishi, personalni boshqarishda 
strategik yondashuvni qo‘llashni kengayishiga xizmat qilgan. Personalni strategik boshqarish sohasi bo‘yicha 
esa Devanna M.A., Fombrun C.J., Tishy N.M. [5] o‘z tadqiqotlarini olib borishgan.

Personalni boshqarish korxona boshqaruvi umumiy strategiyasining eng muhim tarkibiy qismi hisoblanadi. 
Bozor munosabatlariga o‘tish sharoitida bunday strategiyaning asosiy maqsadi quyidagilar sanaladi: hisob-
kitob qilingan miqdorda foyda olish, mehnat unumdorligini oshirish, mahsulot yoki xizmatlarni belgilangan 
hajmda va bir maromda sotish, xodimlarning ijtimoiy ehtiyojlarini qondirishning belgilangan darajaga erishish.

T A D Q I Q O T  M E T O D O L O G I YA S I
Tadqiqotda personalni boshqarish strategiyasi tizimini nazariy metodologiyasi va uning yo‘nalish qismlari 

yoritilgan. Ilmiy tadqiqot olib borishda qiyosiy va tizimli tahlil, tizimli yondashuv, sintez, umumlashtirish, mantiqiy 
va taqqoslama tahlil hamda ma’lumotlarini guruhlash kabi uslublardan foydalanildi.

T A H L I L  V A  N A T I J A L A R
Stoner va Femanning fikrlariga ko‘ra firma - ikki yoki undan ortiq shaxslarning bir maqsad yoki maqsadga 

erishish uchun birlashgan tuzilmasi deya ta’rif beriladi.
Firmani tashkil etish qoidasining birinchi qismi biznes strategiyasi, ikkinchisi korxonaning tashkiliy konsep-

siyasidir. Tashkiliy konsepsiya boshqaruvning mazmunini, ya’ni darajalar, bo‘g‘inlar va alohida xodimlarning 
(vazifalar) boshqaruv funksiyalari tarkibi, boshqaruvning axborot va texnik tizimlari (texnologiyalarini) ishlab 
chiqish, tarkibiy muammolarni (tuzilmalarni) hal qilishni hisobga oladi. Xodimlarni rivojlantirish, motivatsiya va 
malaka oshirish tizimlari (xodimlar), bu yerda funksiya muammoni hal qilishga qaratilgan faoliyatdan (bosh-
qaruv, ishlab chiqarish va boshqalar) iborat.

Ratsional boshqaruv munosabatlarini o‘rnatish uchun yuqoridagi tamoyillardan samarali foydalanishda, 
xorijiy kompaniyalar amaliyotida ko‘rsatilganidek, har bir korxonada tashkiliy konsepsiyani ishlab chiqishi muhim 
rol o‘ynaydi. Bu asosan tashkiliy aloqalarni tanlash korxonaning integratsiyalashgan salohiyatidan samarali 
foydalanish uchun menejerlar va xodimlarning individualligi va ijodiy salohiyatini rag‘batlantirishga asoslangan 
bo‘lishi kerakligiga qaratilgan. Shunday qilib, u guruh darajasida kelishilgan maqsadlarga asoslangan biznes 
tuzilmalarining o‘zini o‘zi tartibga solishga qaratilgan. Buning zaruriy sharti tarkibiy bo‘linmalar rahbarlariga zarur 
vakolat va mas’uliyatni ta’minlashdir. Shu bilan birga, funksiya bo‘yicha boshqaruv konsernning mahsulot va 
bozor guruhlari (segmentlari) va tarkibiy bo‘linmalariga (tadbirkorlik korxonalariga) bo‘linishiga muvofiq amalga 
oshiriladi. Bu yerda prinsip qo‘llanilishi kerak, ya’ni korxona mahsulot rang-barangligi qanchalik chuqur tuzilgan 
bo‘lsa va uni bir hil qismlarga aylantirsa, asosiy, yordamchi va murakkab funksional vazifalarning yechimlarini 
markazsizlashtirish va markazlashtirilgan funksional vazifalarni cheklash uchun shunchalik ko‘p imkoniyatlar 
mavjud bo‘ladi.

1-jadval: Personal boshqarishni turli sharhlarda ta’riflanishi
Manba Ta’rifi

Галенко В.П. Управление 
персоналом и эффективность 
предприятий. СПб.: СПбУЭФ, 
1994.- 54 С

Personalni boshqarish – korxona raqobatbardoshligi va mehnat faoliyati 
samaradorligini ta’minlaydigan, o‘zaro bog‘liq iqtisodiy, tashkiliy va ijtimoiy 
psixologik usullar majmui

Управление персоналом 
организации\ ред. Кибанова А.Я. 
М.: ИНФРА-М, 1998.- 62 С

Personalni boshqarish- tashkilot oldida turgan vazifalarga muvofiq xodim 
motivatsion ko‘rsatmalarni shakllantirish va yo‘naltirish

персоналом современной 
организации. М.: “Интел-Синтез”, 
1997.- 43 с

Personalni boshqarish- talab qilingan ishlab chiqarish funksiyalarini bajaradigan 
xodimlar zaruriy miqdorini ta’minlash. Personalni boshqarish samaradorligi 
tashkilotning umumiy maqsadlarini amalga oshirish darajasi bilan belgilanadi.

Иванцевич Дж. М, Лобанов А.А. 
Человечиские ресурсы управления 
М.: Дело, 1993.- 11-22. с

Personalni boshqarish- korxonalarda bajariladigan, xodimlardan shaxsiy, va 
tashkilot maqsadlariga erishish uchun eng samarali foydalanishga xizmat 
qiladigan faoliyat. Personalni boshqarish samaradorligi PB-tuzilmalar tomonidan 
qo‘yilgan o‘ziga xos vazifalarni bajarish darajasi va muddati bilan belgilanadi.

Марр Р., Флиастер А. Словарь\\ 
Человек и труд. 1994.№1.– 127 с

Personalni boshqarish- ehtiyojlarni aniqlash, xodimlarni jalb qilish, ishga 
kiritish, rivojlantirish, nazorat qilish, ishdan bo‘shatish bo‘yicha faoliyat sohasi, 
shuningdek, ishlarni tuzilmalash, ijtimoiy xizmatlar va mukofotlash siyosati, 
personal xarajatlarini boshqarish va xodimlarga rahbarlik qilishdir

Маслов Е.В. Упраление 
персоналом предприятий. М.: 
ИНФРА-М, 1998.- 46 с

Personalni boshqarish- korxona darajasida ishchi kuchini shakllantirish va 
qayta taqsimlash jarayoniga, korxonaning samarali faoliyat yuritishi va unda 
mehnat bilan band bo‘lgan xodimlarning xar tomonlama rivojlanishini ta’minlash 
maqsadida xodimlarning mehnat xislatlaridan foydjalanish uchun sharoitlar 
yaratishga bir-biri bilan bog‘liq tashkiliy, iqtisodiy va ijtimoiy chora-tartiblar 
yordamida tizimli, reja asosida tashkil qilingan ta’sir ko‘rsatishdir

Abduraxmonov Q.X. va b.q. 
Personalni boshqarish.- T.: 
O‘qituvchi,2008.- 9 s

Personalni boshqarish- alohida xodim va umuman korxona manfaatlarini 
ta’minlash maqsadida inson salohiyatidan samarli foydalanishga qaratilgan 
tashkiliy, ijtimoiy-iqtisodiy, psixologik, axloqiy va xuquqiy munosabatlar tizimidir.

Manba: Adabiyotlar asosida muallif tomonidan shakllantirilgan

Inson resurslarini boshqarishda ikkita asosiy yo‘nalish ajratilishi mumkin:
Birinchi yo‘nalish - xodimlarning passiv marketingi - tashkilotning inson (mehnat) resurslaridagi ehtiyojlarini 

aniqlash va qamrab olish bilan shug‘illanadi va kadrlar boshqaruvi kompaniyasining vazifalaridan biridir. Ushbu 
funksiya xodimlar bilan ishlashning boshqa yo‘nalishlaridan alohida amalga oshiriladi.

Ikkinchi yo‘nalish - xodimlarning faol marketingi - global muammolar bilan shug‘illanadi. Aslida bu kom-
paniyaning strategik kadrlar siyosati bilan bog‘lik vazifalardir. Xodimlar (firma va potensial nomzodlar uchun 
ishlaydigan) firmaning tashki va ichki mijozlari hisoblanadi. Bir vaqtning o‘zida marketing xodimlarining asosiy 
maqsadi mehnat unumdorligini oshirishga, xodimlarni rivojlantirishga, firma ishlarida ishtirok etishga, tarbiya va 
korporativ ruxga va tashkilotga sodiq munosabatda bo‘lishga xissa ko‘shadigan inson resurslaridan foydala-
nishni optimallashtirishdir [6].

Faol boshqaruv strategiyaning asosiy tamoyili kompaniya xodimlarining bozor muloxazasiga asoslangan 
va xodimlarni boshqarish uchun an’anaviy ma’muriy yondashuvlardan juda fark qiladi. Shu bilan birga, buning 
uchun kadrlar boshqaruvi, kadrlarni rejalashtirish, xodimlarning biznesni baholash, ishni rag‘batlantirish, o‘qi-
tishning bir nechta turlari va firma korporativ madaniyatini shakllantirish uchun maqsadli strategiyani ishlab 
chiqish bilan bog‘lik bir qator vazifalarni hal qilish kerak. Inson resurslarini boshqarish strategiyasining xar ikkala 
yo‘nalishi bir-biriga zid emas, balki bir-birini to‘ldiradi va ular kompaniyaning bozor segmentida muvaffaqiyatga 
erishmoqchi bo‘lsa, parallel ravishda ishlab chiqilishi kerak. Shu bilan birga, “xodimlarning faol strategiyasi” 
quyidagilarni o‘z ichiga oladi: turli mahalliy kompaniyalarni boshqarish amaliyotida qo‘llaniladigan kadrlarni tan-
lash va baxolashning so‘nggi usullari, kadrlar malakasini oshirishga va shu bilan birga inson resurslarining 
narxini oshirishga imkon beruvchi korporativ ta’lim tizimini, turli mahalliy kompaniyalarda olib borilgan mualliflik 
tekshiruvi asosida xodimlarning ichki moddiy rag‘batlantirishni tashkil etish. Siyosatining alohida yo‘nalishi juda 
istiqbolli xodimlar marketing aylanmasi pasaytiradi va, shu bilan birga, kompaniya xodimlarining korporativ 
qadriyatlarni xavfsiz korporativ madaniyatini qurish hisoblanadi.

Axir tashqi mehnat bozori bilan bir qatorda yirik korxona, korporatsiya va guruhlar tarkibiga kiruvchi fir-
malar tomonidan juda faol foydalaniladigan ichki bozor ham mavjud. Shunday kilib, korporativ madaniyat ichki 
mehnat bozorida xodimlarni targ‘ib qilishga yordam beradi, ayni paytda butun tashkilotning samaradorligini 
oshiradi. Yuqoridagi barcha elementlar inson resurslarini boshqarish uchun personalni boshqarish strategi-
yasini takomillashtiradi.

Ko‘pchilik menejerlar shuni ta’qidlashadiki, tashkilotning kuchi, avvalo inson kapitalida ekanligini yaxshi 
tushunadilar. Biroq, muammoni yechish imkoniyatlari uni haqiqatda hal qilish uchun yetarli darajada emas. Buni 
qanday amalga oshirish kerakligi haqida bilimlar, personalni boshqarish tizimiga mos keluvchi texnologiyalar 
va shu borada ulardan moxirona foydalanish usullarini o‘rganish lozim. Shu ma’noda personalni boshqarish 
tizimidagi bugungi kunda ma’lum bo‘lgan usullar, texnologiyalar va jarayonlarni uchta kichik guruhga birlash-
tirish lozim: kadrlar tarkibini shakllantirish usuli, personalni ishga bo‘lgan layoqatini qullab-quvvatlash usuli, 
korxonani kadrlar salohiyatini maqbullash usullari.

Personalni boshqarish strategiyasi yakunlangan xarakterga ega bo‘lib, belgilab beruvchi – umumiy kor-
porativ strategiyaga aylanadi. Strategiyaning iqtisodiy mazmuni tashkiliy-boshqaruv mazmuniga o‘zgaradi. 
Bunday model davlat korxonalari yoki aralash mulk shaklidagi korxonalar uchun davlat tomonidan yoki chetdan 
tartibga solish uchun yuqori bo‘lgan xususiy korxonalar uchun eng muvaffaqiyatli bo‘lishi mumkin.

X U L O S A  V A  T A K L I F L A R
Shunday qilib, personal boshqarish strategiyasini bir nechta o‘zaro bog‘liq tushunchalar bilan tavsiflash 

mumkin: strategik maqsadlarga erishish uchun korxona faoliyatini tashkil qilish bo‘yicha kadrlar siyosati vosi-
tasi, yuqori malakali kadrlar shakllantirish, tayyorlash, joylashtirish va oqilona foydalanishning istiqbolli yo‘na-
lishlarini aniqlash, personalning kadrlar faoliyati shakllari, texnologiyalari, usullarini belgilab beradigan alohida 
boshqaruv funksiyasi, ichki va tashqi muhit omillarining ta’siri, belgilangan koordinatalar tizimida vaqt va makon 
bo‘yicha tashkilot harakatini hisobga oladigan, odamlarning maqsadga muvofiq kadrlar faoliyati dinamik modeli 
hisoblanadi.

Innovatsion mahsulotlarni yaratishda, boshlang‘ich nuqtaga va ushbu jarayonda barcha turdagi belgilarga 
e’tibor bering. Innovatsiyaning o‘zi uchta davrning chorrahasida joylashgan:

● ilhom - yechim va imkoniyatlarni izlashga nima undaydi;

● g‘oyalarni yaratish - g‘oyalarni yaratish, ishlab chiqish va sinovdan o‘tkazish jarayoni;

● ilova - ofisdan bozorgacha bo‘lgan yo‘l.

Loyihalar g‘oyalarni optimallashtiradi va yangi yo‘nalishlarni o‘rganadi. Loyihaning takroriy, bir tekisda 
davom yetmaydigan tabiati zaif intizom va tashkilot boshqaruvining yetarli darajada yetishmasligidan emas, 
balki dizayn fikrlashning kashfiyot xususiyatidan kelib chiqadi.

